
Vishnudharmakhyavidya Stotram

விஷ்ணுத⁴ர்மாக்²யவித்³யாஸ்தோத்ரம்

ஹரிருவாச ।
அவாப ஜப்த்வா சேந்த்³ரத்வம் விஷ்ணுத⁴ர்மாக்²யவித்³யயா ।
ஸர்வாஞ்ச²த்ரூந்விநிர்ஜித்ய தாஞ்ச வக்ஷ்யே மஹேஶ்வர ॥ 1, 196.1॥
பாத³யோர்ஜாநுநோரூர்வோருத³ரே ஹ்ரு’த்³யதோ²ரஸி ।
முகே² ஶிரஸ்யாநுபூர்வமோங்கா ராதீ³நி விந்யஸேத் ॥ 1, 196.2॥
நமோ நாராயணாயேதி விபர்யாஸமதா²பி ச ।
கரந்யாஸம் தத:குர்யாத்³த்³வாத³க்ஷரவித்³யயா ॥ 1, 196.3॥
ப்ரணவாதி³யகாராந்தமங்கு³ல்யம் கு³ஷ்ட²பர்வஸு ।
ந்யஸேத்³த்⁴ரு’த³ய ஓங்காரம் மநும் மூர்த்⁴நி ஸமஸ்தகம் ॥ 1, 196.4॥
ஓங்காரந்து ப்⁴ருவோர்மத்⁴யே ஶிகாநேத்ராதி³மூர்த⁴த: ।
ௐ விஷ்ணவே இதி இமம் மந்த்ரந்யாஸமுதீ³ரயேத் ॥ 1, 196.5॥
ஆத்மாநம் பரமம் த்⁴யாயேச்சே²ஷம் யச்ச²க்திபி⁴ர்யுதம் ।
மம ரக்ஷாம் ஹரி:குர்யாந்மத்ஸ்யமூர்திர்ஜலேऽவது ॥ 1, 196.6॥
த்ரிவிக்ரமஸ்ததா²காஶே ஸ்த²லே ரக்ஷது வாமந: ।
அடவ்யாம் நரஸிம்ஹஸ்து ராமோ ரக்ஷது பர்வதே ॥ 1, 196.7॥
பூ⁴மௌ ரக்ஷது வாராஹௌ வ்யோம்நி நாராயணோऽவது ।
கர்மப³ந்தா⁴ச்ச கபிலோ த³த்தோ ரோகா³ச்ச ரக்ஷது ॥ 1, 196.8॥
ஹயக்³ரீவோ தே³வதாப்⁴ய:குமாரோ மகரத்⁴வஜாத் ।
நாரதோ³ऽந்யார்சநாத்³தே³வ:கூர்மோ வை நைர்ரு’தே ஸதா³॥ 1, 196.9॥
த⁴ந்வந்தீரஶ்சாபத்²யாச்ச நாக:³ க்ரோத⁴வஶாத்கில ।
யஜ்ஞோ ரோகா³த்ஸமஸ்தாச்ச வ்யாஸோऽஜ்ஞாநாச்ச ரக்ஷது ॥ 1, 196.10॥
பு³த்³த: ⁴ பாஷண்ட³ஸங்கா⁴தாத்கல்கீ ரக்ஷது கல்மஷாத் ।
பாயாந்மத்⁴யந்தி³நே விஷ்ணு: ப்ராதர்நாராயணோऽவது ॥ 1, 196.11॥

மது⁴ஹா சாபராஹ்நே ச ஸாயம் ரக்ஷது மாத⁴வ: ।
ஹ்ரு’ஷீகேஶ: ப்ரதோ³ஷேऽவ்யாத்ப்ரத்யூஷேऽவ்யாஜ்ஜநார்த³ந:॥ 1, 196.12॥
ஶ்ரீத⁴ரோऽவ்யாத³ர்த⁴ராத்ரே பத்³மநாபோ⁴ நிஶீத²கே ।
சக்ரகௌமோத³கீபா³ணா க்⁴நந்து ஶத்ரூம்ஶ்ச ராக்ஷஸாந் ॥ 1, 196.13॥
ஶங்க:² பத்³மம் ச ஶத்ருப்⁴ய: ஶார்ங்க³ம் வை க³ருட³ஸ்ததா² ।
பு³த்³தீ⁴ந்த்³ரியமந: ப்ராணாந்பாந்து பார்ஶ்வவிபூ⁴ஷண:॥ 1, 196.14॥
ஶேஷ:ஸர்பஸ்வரூபஶ்ச ஸதா³ஸர்வத்ர பாது மாம் ।
விதி³க்ஷு தி³க்ஷு ச ஸதா³ நாரஸிம்ஹஶ்ச ரக்ஷது ॥ 1, 196.15॥
ஏதத்³தா⁴ரயமாணஶ்ச யம் யம் பஶ்யதி சக்ஷுஷா ।
ஸ வஶீ ஸ்யாத்³விபாப்மா ச ரோக³முக்தோ தி³வம் வ்ரஜேத் ॥ 1, 196.16॥
இதி ஶ்ரீகா³ருடே³ மஹாபுராணே பூர்வக²ண்டே³ ப்ரத²மாம்ஶாக்²யே ஆசாரகாண்டே³
ஷண்ணவத்யதி⁴கஶததமோऽத்⁴யாய:
க³ருட³புராண । பூர்வக²ண்ட³ । அத்⁴யாய 196/6-16॥

